Приложение 13
Конспект урока

(Использование проектных и исследовательских технологий в образовательном процессе)
Коми литература. 8 класс

Тема: Биармиялöн гусяторъяс

Урок конспект

Коми литература, 8-öд класса велöдчысьяслы.

Оборудование: небöгъяс: Коми литература велöдöм да донъялöм: Хрестоматия 9-11 классъяслы/ Лöсьöдiс Е.В.Остапова. Сыктывкар, 2005; учебникъяс коми литератураысь, тетрадьяс, Россиялöн территория серти контурнöй картаяс.

Тема: Биармиялöн гусяторъяс.

Урок дасьтiгöн мыджсьöма исследовательскöй методика вылö, вöдитчöма, юöртöм, беседа, группаясын уджалöм приёмъясöн.

Уроклöн мог: восьтыны тöдчанлунсö коми литератураын К.Жаковлöн «Биармия» поэмалысь

Могсö олöмö пöртöма некымын тшупöдын:

1. Мöдпöвъёвтны велöдчысьякöд гижысьлысь олан туй да творчество,

2. Тöдмöдны велöдчысьясö воштöм поэмалöн историяöн (А.Ванеевлöн казьтылöмъяс пыр),

3. Сöвмöдны котырын туялан удж да юöръяс дасьтöм,

4. Литературоведческöй терминология сöвмöдöм серти удж (эпос),

5. Сöвмöдны муслун коми кыв да культура дорö.

Урок сикас серти – комбинированнöй: велöдчысьяс тöдмалöны выльтор+джудждöдöны ас тöдöмлунъяс.

Уроклöн мунанног:

1. Оргмомент.

2. К.Ф.Жаковлысь олан туй да творчество мöдпöвсталöм.

3. Биармиялöн гусяторъяс:

А) эпиграф пыр тема вылö петöм,

Б) вошöм поэмасö аддзöм (А.Ванеевлöн казьтылöмъяс),

В) литературнöй эпос,

Г) Биармия му карта вылысь корсьöм (группаясын удж),

Д) «Биармия» кывлöн вежöртас.

4. «Биармия» поэма текст серти удж (1 юкöн).

5. Рефлексия. 
6. Донъялöм

7. Гортса удж сетöм

	Уроклöн тшупöд
	Велöдысьлöн удж
	Велöдчысьяслöн удж

	1. Оргмомент 
	Видза оланныд, пуксьöй. Колян урок вылын ми тiянкöд тöдмалiм нималана коми гижысь Каллистрат Фалалеевич Жаковлöн олан туйнас..
	Велöдчысьяс чолöмасьöны велöдысьыскöд, пуксьöны, кывзöны.

	2. К.Ф.Жаковлысь олан туй да творчество мöдпöвсталöм.


	Вайö тiянкöд тöд вылö уськöдам öткымын пасъяс гижысьлöн олан туйсьыс.

- Кодi сэтшöм К.Ф.Жаков? Мый ми тöдмалiм тiянкöд сы йылысь.

- Кыдзи шусьö наука, кодöс лöсьöдiс Жаков?

- Кор да кöнi кувсьö Жаков?

Молодечьяс. Стöча вочавидзинныд став юалöм вылö. К.Ф.Жаков кувсис чужан муысь бокын сьöкыд висьöмысь. Аслас завещаниеын сiйö корис, мед сылысь бальзамируйтöм телö видзасны «лимитизмлöн храмын». Та вöсна мöд лунö Жаковöс дзебöм бöрын сылöн велöдчысьяс гусьöн йöрисны телöсö. Гöгöрвоана, мый тайö ставыс чужтiс уна лöглун рöдвужыслысь. И пöшти тöлысь мысти К.Ф.Жаковöс вöлi выльпöв дзебöма. А 1990-öд воö нин вöлi дзебöма коймöдысь Сыктывкарса шойнаö
	Тöд вылö уськöдöны воддза урок серти материал да вочавидзöны: гижысь, профессор, учёнöй …

Лимитизм (философияын торъя нырвизь)

Рига карын 1926-öд воын.

Кывзöны 

	3. Биармиялöн гусяторъяс

А) тема вылö петöм
	Эпиграфöн талунъя урок дорö ме босьтi К.Жаковлысь кывъяс: «Моё дело маленькое: преподавать о Боге моём, странствовать по земле, без лукавства, с наивностью ребёнка описывать всё виденное и слышанное… Так создам я сказку всемирную».

А кыдзи тi чайтаныд, кутшöм мойд йылысь мунö сёрни?

А мый эськö, тi ног, йитö татшöм торъяс кыдзи Атлантида, Бермудскöй треугольник, Биармия?

Сiдзкö, мый йылысь ми кутам талун сёрнитны?

Восьтам тетрадьяс да пасъяс числö и тема.
	Кывзöны

Вочавидзöны (Биармия йылысь)

Мöвпалöны да вочавидзöны (кутшöмкö гусятор, мортлы тöдтöм места, аномальнöй территория и с.в.)

Асшöра формулируйтöны уроклысь тема «Биармиялöн гусяторъяс». Тетрадьясын пасйöны числö и темасö

	Б) Вошöм поэмасö аддзöм
	«Биармия» поэмалöн зэв интереснöй история. А тöданныд, мый тайö гижöд вöлi воштöма, туялысьяс сiйöс зэв дыр корсисны и весиг чайтiсны, мый сiйö дзикöдз воши.

Та йылысь колисны казьтылöмъяс А.Е.Ванеевлöн.

Восьöй хрестоматияяс 32 л.б. вылын. Вайö та йылысь лыддям
	Велöдчысьяс уджалöны хрестоматия серти. Гораа лыддьöны казьтылöмъяс

	В) Литературнöй эпос
	А.Ванеев тöдчöдö, мый К.Жаковлöн вошлöм «Биармия» поэма – тайö коми литературнöй эпос.

Мый сэтшöм эпос? Гижам определение.Эпос – тайö аслыспöлöс поэтическöй висьтасьöм, кодi ас пытшкас шымыртö мифъяс да мойдъяс; сёрни мунö важ кадся тышъяс йылысь, торъя войтырлöн чужöм-сöвмöм йылысь.

Велöдысь вöчö схема:

ЭПОС

Литературнöй        Йöзкостса
?                              ?       

Медвад эпос финн-угор войтыр пöвстын сöвмис финъяслöн. Налöн эпос шусьö «Калевала», сiйöс чукöртiс Элиот Ленруот.

А кутшöм эпическöй гижöдъяс тi тöданныд?

Бура уна тай тöданныд. Молодечьяс.

А кутшöм кыв вылын, кодi пöмнитö, гижис Жаков?

А тiян учебникъясын тайö поэма сетöма комиöн. Тöданныд кодi сiйöс вуджöдiс?

1992-öд воын коми поэт Михаил Елькин комиöдiс «Биармия» поэмасö.
	Гижöны определение тетрадьö велöдысь бöрся

Тетрадьясын гижöны

Вочавидзöны: роч былинаяс Илья Муромец, Алёша Попович; суерсайсаяс Гомерлöн «Одиссея», «Эллада»

Вочавидзöны: роч кыв вылын гижис

Оз вермыны вочавидзны

	Г) Биармия му карта вылысь корсьöм
	Биармия шымыртö ас пытшкö уна гусятор. На пиысь öти – тайö мулöн ин. Кöнi вöлi Биармия? Видлам корсьны вочакыв тайö юалöм вылö, но медводз юксям 5 чукöр вылö.

1 чукöр – корсьö Биармиялысь ин М.Ломоносов чайтöм серти.

2 чукöр - корсьö Биармиялысь ин Н.М.Карамзинлöн индöм серти.

3 чукöр - корсьö Биармиялысь ин К.С.Королёв чайтöм серти.

4 чукöр - корсьö Биармиялысь ин Скандинавскöй сагаяс тöд вылын кутöмöд.

5 чукöр - корсьö Биармиялысь ин К.Ф.Жаков индöм серти.

 Группаяслы медводз ковмас тöдмасьны дзоньнас А.Ванеевлысь критическöй статьяöн «К.Жаковлöн «Биармия» поэма» (хрестоматияын30-39 л.б.) А сы бöрын анализируйтны материал и контурнöй картаяс вылын индыны сiйö территориясö, кöнi учёнöйяслöн видзöдласъяс серти вермис лоны Биармия му. Ставыс кö гöгöрвоана, заводитам уджавны.

Чукöръясын кö уджыс помассьöма, заводитам видлавны, мый тiян артмис. Группаяс юöртöны, а ме гижа дöска вылын. Ставöн пасйöны тетрадьясö ме бöрся

1 чукöр: М.Ломоносов: Пермия=Биармия: нюжалiс Белöй моресянь войвывлань Двина ю пöлöн.

2 чукöр: Н.М.Карамзин – Биармия паськыда овмöдчис Европаын да Азияын.

3 чукöр: К.С.Королёв: Биармия – войвыв Двина дорса да сыкöд орччöн олысь финн кывйöн сёрнитысь племенаяс.

4 чукöр: Биармия – войвывса му, нимавлiс куясöн, эзысьöн да мукöд озырлунöн. Юрбитлiсны вылыс Йомала енлы (зарни ань йылысь миф).

5 чукöр: К.Ф.Жаков: Биармия=Пермь (войвылынджык)
	Юксьöны 5 чукöр вылö.

Тöдмасьöны статьянас, торйöдöны колана информация, тöдмалöны кöнi вермис лоны Биармия да пасйöны сылысь ин контурнöй карта вылын 

Группаяс тöдмöдöны ас туялöм серти кывкöртöдъяснас. Индöны Биармиялысь места карта вылын. 

Кывкöртöдъяс велöдысь бöрся пасйöны тетрадьö

	Д) «Биармия» кывлöн вежöртас
	Молодечьяс. Ставöн справитчисны туялана уджнас, некымын минут кежлö быдöн тi пöвстысь лолiс нималан туялысьнас, кодi зiлiс восьтны историялысь гусяторъяс.

Ин Биармиялысь ми тiянкöд корсим. Тöдмалiм, мый та серти эм уна видзöдлас. А вот мыйла эськö мусö нимтöмаöсь Биармияöн?

Тайö тi öнi висьталанныд йöзкост этимология, осовремененнöй, позьö шуны, версия. Лыддьöм статьяын тiянлы вöлi вайöдöма нималана лингвист Д.Бубрихлысь видзöдлас. Сiйö чайтö, мый нимсö мулысь позьö гöгöрвоны кык ног. Тетрадьясын пасъям: «Биармия» кывлöн вежöртас – 1) прибалтийско-финскöй <perimijaa> «сай му», Заволочье;

2) Биармия=Би+ур+му < «биа уръяслöн му».

А тiянлы кутшöм видзöдлас матынджык?
	Вочакыв: гашкö, биа армия сэн вöлiс; вермас лоны, мый сэн век сулалö ар, пуясыс гöгöр быттьö биаöсь

Гижöны тетрадьын

Вочавидзöны 

	4.«Биармия» поэма текст серти удж
	Уна гусятор дзебö Биармия. Видлам вочасöн найöс тöдмавны.

Вайö шыöдчам гижöд дорö. Лыддям 1 юкöн, кодöс гижис К.Жаков.

Тiянöс тайö гижöдторйысь мыйкö чуйдöдiс? Мый?

Тi правильнö индiныд. Утка (чöж) – важ мифологическöй образ. Коми мифология серти: чöж уялiс саридзтi да корсис му. Сiйö Омöльлöн да Енлöн мам. Чöж – тайö медся важ олысь, сiйö тöдö медся уна, но сэкжö пöрысьлун вöснаыс унатор сылöн вунöма.

 Сёрнитанногыс чöжыслöн зэв аслыспöлöс, ми тiянкöд öнi тадз огö сёрнитö. Мыйын жö делöыс?

Вайö видлам корсьны тайö юкöнысь художествоа средствояс. Первöй ряд корсьöны метафораяс, мöд ряд – мичкывъяс, коймöдыс – йöзкодялöм.

И сiдз, кутшöм метафораяс аддзис перöй ряд.

Молодечьяс.

Мöд ряд, тiян мичкывъяс

Но и коймöд ряд, тiян йöзкодялöмъяс.


	Öти велöдчысь лыддьö гора 1 юкöнсö роч кыв вылын

Вочавидзöны: сёрнитö миянкöд найö юкöнын чöж-утка.

Чукöръяс вылö юксьöм. Тропъяс текстысь корсьöм

Вочавидзöны: пурпур песен, изумруд сказаний древних, станок великой жизни, челнок великих тайн.

Вочавидзöны: жизнь приумолкшая, времена давно минувшие, утка древняя, скала темносенистая.

Вочавидзöны: утка древняя сказала.



	5. Кывкöрталöм 
	Сiдзкö, мыйкöд позьö орччöдны уткаöс?


	Вочавидзöны: Утка – тайö куд, кытчö чукöртöма йöзлысь мойдъяс, притчаяс, прибауткаяс, важ кывъяс, фольклор.

	6. Рефлексия
	Молодечьяс. Быдöн тi пöвстысь бура уджалiс урок вылын, вöзъя тiянлы юксьыны ас мöвпъясöн талунъя урок серти. Помалöй сёрникузяяс:

- Талун ме тöдмалi…

- Меным кажитчис…

- Ме эг гöгöрво…

- Меным окота тöдмавны…

- Талун менам артмис…

- Талун ме отсалi ёртъяслы…
	Велöдчысьяс бöрйöны öти сёрникузя да помалöны сы серти ас мöвп урок йылысь

	7. Донъялöм 
	Кыдзи ме нин шуи, ставöн талун уджалiныд зiля, уджалiнныд группаясöн, нуöдiнныд неыджыд туялöм…

А кыдзи эськö асьныд öта-мöдныдтö донъяланныд?
	Кывзöны, водлöны донъясыны урок вылын уджсö ёрта-ёртлысь

	8. Гортса удж 
	Гортын лыддьöй, пожалуйста, «Биармия» поэмаысь 1-8 главаяс. Тетрадьö пасйöй шöр геройяслысь нимъяс, кытчö найö мунöны да кутшöм мойдвывса персонажъяс паныдасьöны (налöн ортсы серпас)
	Гижöны гортса удж тетрадьö, мый абу гöгöрвоана, юалöны

	
	Аттьö ставныдлы, абуöсь кö ме дорö юалöмъяс, верманныд мунны. Аддзысьлытöдз.
	








